
16 oktyabr 2020-ci il, cümə10
Dünya erməni terroruna “Yox!” deməlidir!

Azərbaycanın teleradio kanalları 27 ildir ki, dövlət himninin 
səsləndirilməsindən sonra Ermənistanın Azərbaycan ərazilərinin 
20 faizini işğal edərək 1 milyon soydaşımızı öz vətənində məcburi 

köçkünə çevirməsi faciəsini, bu barədə Birləşmiş Millətlər Təşkilatının 
4 qətnaməsinin  tələblərinin yerinə yetirilməmiş qalmasını səsimiz çatan 
çevrədə beynəlxalq aləmə xatırladır və dünya birliyinin bu ədalətsizliyə 
hələ də dözdüyünü vurğulayır.

Birləşmiş  Millətlər Təşkilatı, Av-
ropada Təhlükəsizlik və Əməkdaşlıq 
Təşkilatı, bu qurumun Dağlıq 
Qarabağ münaqişəsinin sülh yolu ilə 
həlli üçün 1992-ci il martın 24-də 
BMT mandatı almış 11 ölkədən, 
həmsədrlər–ABŞ, Rusiya və Fran-
sadan ibarət Minsk qrupu, Avropa 
Şurasının və Avropa İttifaqının  par-
lament assambleyaları, münaqişənin 
daxil olduğu Avroatlantika məkanında 
keçərli söz sahibi olan ABŞ,  Ru-
siya, Fransa, Almaniya, İngiltərə 
kimi dövlətlər sözdə Azərbaycanın 
ərazi bütövlüyünü tanısalar da, ötən 
uzun dövrdə  Ermənistanın işğalçılıq 
siyasətinə son qoyulması üçün heç bir 
əməli addım atmamışlar. Əfqanıstan, 
İraq, Liviya, Suriya kimi dövlətlərdə 
diktator  rejimlərə və terrorizmə son 
qoyulması kimi ittihamlar ətrafında 
müxtəlif koalisiyalar yaradılıb həmin 
ölkərə divan tutulsa da, Ermənistanın 
işğal etdiyi torpaqlardan çıxarılması 
üçün  “mexanizm tapılmamışdır”.

Belə bir mexanizm BMT 
nizamnaməsinə uyğun olaraq, 
Azərbaycanın öz ərazi bütövlüyünü 
təmin etmək üçün gücdən istifadə 
etməsi olsa da, ölkəmiz müxtəlif  
siyasi oyunlarla  bu addımdan 
çəkindirilmişdir. Azərbaycan 
rəhbərliyi və xalqımız 27 il BMT 
TŞ-nin 4 qətnaməsinin tələblərinin 
yerinə yetirilməsini, ATƏT-in Minsk 
qrupunun vasitəçilik missiyası ilə 
Ermənistanın işğal edilmiş torpaqları-
mızdan dinc surətdə çıxacağını ümid, 
səbr və təmkinlə gözləməli olmuşdur. 
Minsk qrupunun vasitəçiliyi ilə  28 
il müddətində aparılan danışıqlar, 
həmsədrlər – ABŞ, Rusiya və Fran-
sanın ayrı-ayrı illərdə təşkil etdiyi 
ikitərəfli görüşlər yalnız Ermənistanın 
müxtəlif bəhanələrlə vaxt uzatması ilə 
nəticələnmişdir. 

Ortada aşkar işğal faktı  və işğal-
çının Azərbaycan ərazisindən dərhal 
və qeyd-şərtsiz çıxması barədə ali 
beynəlxalq tələb olsa da, vasitəçilər, 
dünya birliyində təşəbbüs və güc 
sahibi olan dövlətlər təcavüzkara 
heç bir təsir göstərməmiş, bununla 
da onun təcavüzkar mövqeyinin 
tərəfində olduqlarını sərgiləmişlər. 
Bundan şirniklənən Ermənistan isə 
qalib ədası ilə daim Azərbaycana 
hədə-qorxu gəlmiş, bir qarış belə 
torpaq qaytarmaq fikrində olmadığını 
da gizlətməmişdir.

Bütün bu siyasi-diplomatik oyun-
ların indiki qanlı müharibəyə gətirib 

çıxardığını son günlərdə cənab Prezi-
dent Azərbaycan xalqına müraciətində 
beynəlxalq auditoriyanın, “sülh”, 
“atəşkəs” təşəbbüslərini utanıb-
çəkinmədən yenidən dövriyyəyə 
gətirənlərin nəzərinə çatdıraraq 
bildirdi: “Otuz ilə yaxındır danışıqlar 
aparılır. Bir məsələ yerindən tərpəndi? 
Bir santimetr torpaq bizə danışıqlar 
yolu ilə verildi? Təcavüzkarı məcbur 
etdilərmi ki, bizim torpağımızdan 
çıxsın, BMT Təhlükəsizik Şurasının 
qətnamələrini yerinə yetirsin? Yox. 
Bəs bu məsələ indi necə həll olunur? 
Bu, hərbi yol deyilmi? Məhz hərbi 
yolla bu məsələ həll olunur. Hərbi, 
ondan sonra siyasi. Bu əməliyyat 
olmasaydı, biz təcavüzkara lazımi 
zərbələr endirməsəydik, onların 
dərsini verməsəydik, indi o qaçardımı 
Moskvaya danışıqlar aparmaq üçün?! 
Oturacaqdı özündən razı, deyəcəkdi 
ki, torpaqları vermirik. Biz məcbur 
etdik onları”.

Göründüyü kimi, 26 illik atəşkəs 
dövründə tamamilə səmərəsiz “sülh 
prosesi”nin şirnikləndirici nəticəsi 
olaraq, işğalçı Ermənistanın hərbi 
təcavüzlər silsiləsini davam etdirmək 
siyasəti, beynəlxalq  qurumların, dün-
ya birliyinin Azərbaycan rəhbərliyinin 
bu təhlükəli gedişlər barədə ardıcıl 
xəbərdarlıqlarına qətiyyən məhəl 
qoyulmaması, nəhayət, Qarabağ 
cəbhəsində vəziyyəti indiki  irimiqyas-
lı hərbi toqquşmaya gətirib çıxardı.

Xatırladaq ki, bu başqatan, 
vaxtaparan danışıqlar Azərbaycanın 
sülh prosesi nəticə verməyəcəyi 
halda öz ərazisini bir gün hərb yolu 
ilə işğaldan azad edəcəyi barədə 
bəyanatları ilə müşayiət olunmuşdur. 
Münaqişənin ilk illərində Azərbaycan 
torpaqlarını ölkəmizdə baş vermiş 
qarışıqlıqlardan və himayədarlarının 
fəal dəstəyindən yararlanmaqla ələ 
keçirmiş təcavüzkar Ermənistan 
bu xəbərdarlıqlardan heç bir nəticə 
çıxarmamış, ölkəmizi  müharibəyə 
başlayarsa, yeni ərazilər itirəcəyi ilə 
hədələməkdə davam etmişdir. 

Bax, beləcə dünyanın gözü qar-
şısında BMT mandatlı Minsk qrupu 
bir nəslin ömrü qədər müddətdə 
işğalçı dövlətin nazı ilə oynamalı 
olmuş, beynəlxalq hüququn sağlam 
düşüncəni itirmiş kiçik bir işğalçı 
dövlət qarşısında aciz  qalması-
na səbəb olmuşdur. Baxmayaraq 
ki, beynəlxalq hüquq çox ali və 
kəsərlidir, lakin vasitəçilərin əməli 
fəaliyyətsizliyi üzündən bu alilik və 

kəsər işğalçı Ermənistana güzəştə 
gedilmişdir. 

Nəhayət, təcavüzkarlıq 
siyasətində  həddini aşmış Ermənistan 
2016-cı ilin Aprelində yalançı 
qələbənin çoxillik eyforiyasında, 
guya, Azərbaycana hərbi yola əl 
atmağın uğursuz olacağnı anlatmaq 
üçün cəbhədə təxribta əl atanda özü-
nün və havadarlarının gözləmədiyi 
gerçəkliklə üzləşdi. Ötən illərdə 
iqtisadi cəhətdən qüdrətlənmiş, hərbi 
baxımdan qat-qat  üstünlük qzanmış 
Azərbaycan bir neçə gündə düşməni 
sarsıdıcı zərbələrlə geri oturdanda  ha-
vadarları Ermənistanı məğlubiyyətdən 
xilas etmək üçün atəşkəs deyə 
canfəşanlıq etdilər. Ölkəmiz işğalçı 
dövlətin öz gücsüzlüyünü  anlaya-
cağını, ona arxa-dayaq olanların isə 
bu gerçəyi nəzərə alıb işğalçıya ciddi 
təsir edəcəyini düşünərək dayandı.

Lakin yenə heç nə dəyişmədi: 
vasitəçilərin yeni layihələri, kəsərsiz 
bəyanatları, ermənilərin növbəti 
hədyanları baş alıb getdi. Ermənistan 
münaqişəni genişlənmiş müharibəyə 
çevirmək məqsədi ilə bu ilin iyulunda 
Azərbaycanın dövlət sərhədlərini po-
zanda da layiqli cəzasını aldı. Lakin 
düşmənin ağlını itirmiş və avantü-
rist siyasi-hərbi rəhbərliyi, guya, 
Azərbaycanı güc işlətməklə təslimçi 
sülhə məcbur  edəcəyinə ümid 
bəsləyərək hərbi-siyasi təxribatları 
davam etdirdi. Ötən müddətdə 
Azərbaycan Prezidenti İlham Əliyev 
bütün siyasi-diplomatik vasitələrlə 
Ermənistan rəhbərliyini  təcavüzkar 
addımlardan çəkinməyə, BMT 
qətnamələrinin və digər beynəlxalq 
qurumların qəbul etdiyi qərarların 

tələblərini qəbul etməyə, işğala son 
qoymağa səslədi.

Bölgədə qarşıdurmanın 
kəskinləşməsi ilə bağlı Azərbaycan 
tərfindən müxtəlif səviyyələrdə 
hər gün işğalçı Ermənistana, onun 
dəmtutanlarına, rəsmi vasitəçilik 
missiyasını aparanlara, beynəlxalq 
aləmə xəbərdarlıqlar edilsə də heç 
kəs təcavüzkara təsir etmədi. Qardaş 
Türkiyə istisna olmaqla hamı sıfır 
nöqtəsindən çıxmayan danışıqları da-
vam etdirməyin tərəfini saxladı. Heç 
bir nəticəsi olmayan belə danışıqların 
davam etməsi isə, nəhayət, təsirsizliyi 
ilə gerçəyi anlayan hər kəsdə işğalçı-
nın himayə edilməsi anlamına gəldi. 
Azərbaycan rəhbəri belə bir məqamda 
bütün dünyaya bəyan etdi: “Otuz 
ilə yaxındır ki, bu qətnamələr kağız 
üzərində qalır. Otuz ilə yaxındır ki, 
Minsk qrupu çərçivəsində danışıqlar 
aparılır və bunun sonunda Ermənistan 
müntəzəm olaraq hərbi təxribatlar 
törətməklə danışıqlar prosesini iflic 
vəziyyətə salıbdır”.

Beləliklə, Qarabağ cəbhəsində 
26 il əvvəl atəşkəslə dayandı-
rılmış müharibə yeni – ikinci 
qanlı mərhələsinə qədəm qoydu. 
Ermənistanın hərbi təxribatını cavab-
landıran Azərbaycan Silahlı Qüvvələri 
sərrast və güclü əks-hücumla ilk 
ssatlardan və günlərdən düşməni geri 
oturtdu.  

Sülh prosesini,  danışıqlar yolunu 
illər uzunu işğalçı Ermənistanla 
gizli dəstəyə çevirmiş imperialist 
dairələr, beynəlxalq qurumlar  dərhal 
“sülh!”, “atəşkəs!” deyib yenə 
haray-həşirə başladılar. BMT TŞ  
özünün 26 il əvvəlki 4 qətnaməsinin 

tələblərinin Azərbaycan tərəfindən 
gerçəkləşdirdiyi məqamda nüfuzdan 
düşmüş Minsk qrupu çevrəsində yeni 
danışıqlara çağırdı. Ermənipərəst 
Fransanın prezidenti bir az da irəli ge-
dib işğalçının yerinə, işğala məruz qa-
lanı təqsirləndirdi. Digər beynəlxalq 
qurumlar da, nəticə etibarilə işğalçıya 
nəfəs verəcək atəşkəsə səslədilər. 
Lakin onlar fərqində olmadılar ki,  
belə sülh və atəşkəs prosesi indiyədək 
münaqişənin həllinin qarşısını 
kəsib. Azərbaycan bu qapını özü 
açanda başlayan fəlakətlərin bütün 
məsuliyyəti təcavüzkarla yanaşı,  ona 
nəfəs verənlərin də üzərinə düşür. 

Ermənipərəst dairələrin bu 
canfəşanlığına aydınlıq gətirən, onla-
rın məkrli suallarını da cavablandıran 
Azərbaycan Prezidenti aydın və qısa 
şəkildə sual etdi: “Hanı sizin 28 illik 
sülh danışıqlarının nəticəsi? Niyə 
işğalçıya münaqişənin həllinə aparan 
“geri çəkil”  sözünü demədiniz və 
yenə də bunu ondan tələb etmirsiniz? 
Niyə bizim ərazi bütövlüyümüzü 
təmin etmək hüququmuza dəstək 
vermirsiniz? Bütün bunlarla siz 
kimin tərəfindəsiniz və nəyə xidmət 
edirsiniz?”

Prezident İlham Əliyev 
ermənipərəst dairələrin riyakar 
ikili standartlar siyasətini beynəlxalq 
hüququn və beynəlxalq qurumla-
rın rəsmən elan etdikləri mövqe-
yini xatırlatmaqla kəskin ittiham 
etdi: “Beynəlxalq hüquq bizim 
tərəfimizdədir. Bütün beynəlxalq 
təşkilatlar və ölkələr Azərbaycanın 
ərazi bütövlüyünü tanıyır. Beynəlxalq 
təşkilatlar çərçivəsində qəbul 
edilmiş qərar və qətnamələr Dağlıq 

Qarabağın Azərbaycana məxsus 
olduğunu açıq-aydın təsbit edir. 
BMT Təhlükəsizlik Şurasının dörd 
qətnaməsində deyilir ki, erməni 
silahlı qüvvələri dərhal, tam və qeyd-
şərtsiz işğal edilmiş torpaqlardan 
çıxarılmalıdır. BMT-dən başqa bütün 
digər aparıcı beynəlxalq təşkilatlar 
bizim haqlı mövqeyimizi müdafiə 
edir. Qoşulmama Hərəkatı BMT-dən 
sonra ikinci ən böyük beynəlxalq 
təsisatdır ki, bu gün Azərbaycan 
bu təsisata sədrlik edir. Onlar 
münaqişə ilə bağlı ədalətli qətnamə 
qəbul etmişlər. İslam Əməkdaşlıq 
Təşkilatı ədalətli qətnamələr qəbul 
etmişdir. ATƏT-in qərarları, Avropa 
Parlamentinin qətnamələri bizim 
mövqeyimizi dəstəkləyir. Bizim 
mövqeyimiz beynəlxalq hüquqa və 
ədalətə əsaslanır. Biz öz torpağımızda 
vuruşuruq”.

Dost və qardaş Türkiyə də 
Azərbaycanın haqq işini ən yüksək 
səviyyədə dəstəklədi. Prezident Rəcəb 
Tayyib Ərdoğan cəsarət və qətiyyətlə 
dünyaya bəyan etdi: “Erməni xalqını 
onları fəlakətə aparan hökumətlərinə 
və onları bir kukla kimi oynadanlara 
qarşı çıxmağa, gələcəklərinə sahib 
çıxmağa dəvət edirəm. Bütün dünyanı  
işğala və zülmə qarşı verdikləri 
mübarizədə Azərbaycanın yanında 
olmağa çağırıram. 30 ilə yaxındır 
məsələyə etinasız yanaşan ATƏT-in 
Minsk qrupunun həmsədr ölkələri 
həll üçün fəaliyyətdən, təəssüf ki, çox 
uzaqdır. Ermənistan bölgədə sülh və 
sabitliyin önündəki ən böyük təhdid 
olduğunu növbəti dəfə göstərib. Türk 
milləti hər zaman olduğu kimi bu gün 
də bütün imkanları ilə azərbaycanlı 

qardaşlarımızın yanındadır”.
Sonrakı günlərdə Ermənistan 

rəhbərliyi haray-həşirlə himayədarlarına 
yalvaran da, düşmənin məğlubiyyətinin 
dərinləşdiyi məqamda Minsk 
qrupunun həmsədri, bölgədə baş 
verənlərə təsir imkanları ilə seçilən 
Rusiya rəhbərliyi humanitar atəşkəs 
təklifi ilə çıxış etdi. Azərbaycan 
Silahlı Qüvvələri bütün cəbhə boyu 
irəliləməkdə olsa da, ölkə rəhbərliyi 
düşmənə verilən sonuncu şans kimi 
hücumu dayandırmağa  razı oldu. 
Lakin düşmən hiylə işlədərək regiona 
yeni qüvvə gətirdi, Azərbaycanı yu-
xuya vermiş olduğunu zənn edib yeni 
əks-hücum təşkil etdi. 

İnsanlıq xislətini itirmiş,  bəşəri 
caniyə çevrilmiş ermənilər  xalqımızı 
sarsıtmaq üçün cəbhəboyu ərazinin 
dinc sakinlərinə iriçaplı silahlar-
dan atəş açdılar, müharibə zona-
sından uzaq Gəncə və Mingəçevir 
şəhərlərinə Ermənistandan ballistik 
raketlər atdılar, ciddi tələfat və dağıntı 
törətdilər. Lakin müqəddəs Vətən 
müharibəsi aparan ordumuz və onun 
arxasında möhkəm dayanmış xalqı-
mız düşmənin hiyləsinə uymadı və 
onu bu dəfə də layiqincə cazalandırır. 

Beynəlxalq aləm Gəncə 
faciəsindən dəhşətə gəlsə də, 
düşmənin cəzalandırılmasına yenə 
laqeydlik göstərir. Bəs Ermənistanın 
havadarları bundan sonra hansı 
atəşkəsə, danışığa çağıracaqlar? 
Onlar da müharibə canilərinin 
cəzalandırılmasına biganə qalacaqlar-
sa, onda Xocalı soyqırımının davamı 
olan Ermənistan silahlı qüvvələrinin 
Azərbaycanın dinc əhalisini artille-
riya və raket atəşləri ilə məhv etmək 
siyasətinin açıq müdafiəçiləri olduq-
larını bir daha sübut edəcəklər. 

Tarixin “saqqallı” 
münaqişələrindən biri kimi 
mürəkkəbləşmiş Dağlıq Qarabağ 
münaqişəsinin sülh yolu ilə həlli 
prosesi iflas etdi. Hərb yolu isə ilk ad-
dımdan effektlidir: işğalçı Ermənistan 
BMT TŞ-nin qətnamələrinin 
tələblərinə uyğun olaraq, ölkəmizdən 
qovulur. Müharibənin itkiləri artsa 
da, Ermənistanın məğlubiyyəti 
də dərinləşir. Hər iki tərəfdən 
tələfat və itkilərin artmasının,  
günahsız insanların qanının axı-
dılmasının təqsirkarı bir tərəfdən 
Ermənistanın məsuliyyətsiz, bəşəri 
cinayətlər törədən rəhbərliyidirsə, 
o biri səbəbkarı da dünyada sülh və 
təhlükəsizliyə məsul olan beynəlxalq 
qurumlardır. Onların bu münaqişəyə 
münasibətdə mövqe və hərəkətləri 
nüfuzlarının zərbə altına düşməsi ilə 
nəticələnmişdir.

Tahir AYDINOĞLU, 
“Xalq qəzeti”

Dağlıq Qarabağ münaqişəsinin həllində 
sülh prosesi niyə müharibəyə çevrildi?

Bunu ilk növbədə 30 ildən bəri Ermənistanın işğalçılıq siyasətinə 
dözümlüklə yanaşan beynəlxalq qurumlardan soruşmaq lazımdır 

Məqalədə Azərbaycanın terror-
çuluğa qarşı beynəlxalq mübarizəyə, 
qlobal səylərə fəal töhfə verməsindən 
bəhs edilir. Qeyd olunur ki, ölkəmiz  
terrorçuluğa qarşı beynəlxalq koali-
siyanın fəal üzvlərindən birinə hələ 
ABŞ-da 2001-ci il sentyabrın 11-də 
törədilmiş terror aktından sonra 
çevrilib. Bu istiqamətdə beynəlxalq 
çağırışlara cavab olaraq, Azərbaycan 
Respublikası öz hava məkanını və 
hava limanlarını Əfqanıstanda “Əl-
Qaida” və “Taliban” terror təşkilatları 
ilə mübarizə aparan beynəlxalq anti-
terror koalisiyasının üzünə açıb.

Nəşr  ötən illər ərzində 
Azərbaycanın Əfqanıstan və İraqda 
antiterror koalisiyasının digər üzvləri 
ilə birgə fəaliyyətini xüsusi vurğulayır 
və rəsmi Bakının beynəlxalq terrorçu-
luqla mübarizəsini təqdir edir. 

Müəllif bu  məqalədə  Azərbaycan 
ərazilərinin Ermənistan tərəfindən 
işğalının davam etdirilməsi ter-
rorçuluqla mübarizəyə mane olan 
əsas amillər kimi dəyərləndirir. O 
yazır:  “Məsələ ondadır ki, işğal 
olunmuş ərazilər istər milli, istərsə 
də beynəlxalq nəzarətdən kənarda 
qaldığından, cinayətkar qruplaşmalar 
üçün sığınacağa çevrilib.Azərbaycan 
özü hələ 1980-ci illərdən terrora 
məruz qalan ölkədir. Bu baxımdan, 
terrorçuluq onun üçün yeni anla-
yış deyil. Azərbaycan ərazisində 
Ermənistanın bilavasitə təşəbbüsü, 
təşkilatçılığı və iştirakı ilə törədilmiş, 
minlərlə insan itkisinə səbəb olmuş 
terror aktlarına dair kifayət qədər 
əsaslı dəlillər mövcuddur. 1980-
ci illərin sonlarından Azərbaycan 
ərazilərinə iddialar irəli sürən, onun 

ərazi bütövlüyünə təcavüz etmiş 
Ermənistan burada dəfələrlə terror 
aktları  törədib. Təəssüf ki, bu hücum-
ların təşəbbüskarları və iştirakçıları 
hələ də azadlıqdadır,  qanun qarşısın-
da cavab verməyiblər.”

Müəllif məqalədə  erməni ter-
rorçuluğunun  dünyanın hər tərəfinə 
səpələnmiş ermənilər üçün vahid 
yaşayış məkanının yaradılması 
işində əsas vasitə olmasına diqqət 
çəkib. Bildirilir ki, ilk erməni siyasi 
institutları olan “Armenikan” (1885), 
“Hnçak” (1887) və “Erməni İnqilabi 
Federasiyası--Daşnaksütun” (1890) 
“düşmənlər”lə mübarizədə əsas vasitə 
kimi məhz terrordan istifadə edib. 
Onlar terroru erməni etnosunun, 
erməni qriqorian kilsəsinin etnik-
dini təriqətindən dövlətçiliyə malik 
monoetnik millətə çevrilməsində 
birləşdirici vasitə sayırlar.

“1905–1907-ci illərdə, həmçinin 
1918-ci ilin martında azərbaycanlılara 
qarşı törədilmiş amansız qətliam 
bunun bariz nümunəsidir. 1918-ci ildə 
azərbaycanlılar ən sevilən milli bay-
ramlarını – Novruz bayramını qeyd 
edərkən, “Daşnaksütun”un minlərlə 
silahlı terrorçusu Azərbaycanın şəhər 
və kəndlərinə basqına başlayıb, mülki 
əhalini misilsiz qəddarlıqla qətliama 

məruz qoyub. Həmin günlərdə 20 min 
dinc azərbaycanlı qətlə yetirilib, 167 
Azərbaycan kəndi dağıdılıb, onlardan 
35-i tamamilə yerlə-yeksan edilib. 
Erməni terrorçuları etnik zəmində 
soyqırımı 1980-ci illərin ikinci yarı-
sında Azərbaycan ərazisində əsasən 
sərnişin avtobuslarının və metro 
qatarlarının partladılması ilə davam 
etdiriblər.”

Nəşr  Ermənistan Respublikası 
müstəqilliyini bərpa etdikdən sonra 

isə 1991-ci ildən Azərbaycana qarşı 
ərazi iddiaları fonunda terrora dövlət 
səviyyəsində bəraət qazandırılmasına 
başlanıldığına diqqət çəkir. Vurğula-
nır ki,  Azərbaycanın Dağlıq Qarabağ 
bölgəsi, həmçinin yeddi ətraf rayonun 
işğalı və ilhaqında da terrordan geniş 
istifadə olunub.

Qeyd edilir ki, erməni diasporu-
nun və xüsusi xidmət orqanlarının 
maliyyəsi və təchizatı ilə Livan, 
Suriya, İran, Rusiya, Ukrayna, 
Yunanıstan, Bolqarıstan, Fransa 

və ABŞ-da yaşayan 6000-dən çox 
erməni Azərbaycan Respublikası-
nın beynəlxalq səviyyədə tanınmış 
ərazilərinin hərbi işğalında fəal iştirak 
ediblər. Nəticədə 1 milyondan çox 
azərbaycanlı ev-eşiyindən didərgin 
düşüb.”

Məqalədə Ermənistanın sabiq 
prezidentləri Robert Koçəryan və Serj 
Sarkisyanın Azərbaycan ərazilərinin 
işğalında şəxsən iştirak və orada 
hərbi cinayətlərə bilavasitə rəhbərlik 

etməsinə diqqət çəkilir: “Beləliklə, 
beynəlxalq humanitar normalara 
və müharibə haqqında beynəlxalq 
konvensiyalara məhəl qoymayan, 
terrorçuluq fəaliyyətini davam etdirən 
Ermənistanın bu antiinsani fəaliyyəti 
dünyanın sivil ölkələri tərəfindən 
pislənilməlidir. Beynəlxalq terrorçulu-
ğa qarşı mübarizənin nümunələrindən 
olan Azərbaycanın haqq mübarizəsinə 
dəstək gücləndirilməlidir. Beynəlxalq 
terrorçuluqla mübarizədə bəzi 

ölkələrin ikili standartlarına son 
qoyulmalı, təcavüzkar ölkə öz adı 
ilə çağırılmalı və qınaq obyektinə 
çevrilməlidir.”

“Yerusalem Post” nəşrində 
“Azərbaycan rəsmisi: “Ermənistanın 
İsraili tənqid etməsi ədalətsizlikdir” 
sərlövhəli məqalə dərc edilib. 
Məqalədə Azərbaycan Prezidentinin 
köməkçisi Hikmət Hacıyevin açıqla-
masına yer verilib. O, “The Jerusalem 

Post”nəşrinə deyib ki, Ermənistanın 
İsrailin Azərbaycana dron satışı-
nı tənqid etməsi ədalətsizlikdir: 
“Əslində, Ermənistan Azərbaycanla 
İsrail arasında hərbi əməkdaşlığı çox 
şişirdir. O, bununla iki ölkə arasındakı 
münasibətlərə zərbə vurmağa çalışır”.

Azərbaycan Prezidenti Administ-
rasiyasının Xarici siyasət məsələləri 
şöbəsinin müdiri Hikmət Hacıyev 
bildirir ki, İsrail Azərbaycanın 

strateji tərəfdaşıdır. Üstəlik, Bakı bu 
əlaqələri yaxın aylarda, illərdə daha 
da dərinləşdirmək fikrindədir: “Odur 
ki, Ermənistanın İsrail–Azərbaycan 
əlaqələrinə hər hansı təsir göstərmək 
səyləri nəticə verməyəcək”.

Hikmət Hacıyev deyir ki, İsrail--
Azərbaycan əməkdaşlığı təkcə bugün-
kü reallıqla bağlı deyil: “Azərbaycan 
xalqı ilə yəhudilər arasında dostluq 
və əməkdaşlığın min illik tarixi var”. 

Onun sözlərinə görə, Azərbaycanla 
İsrail arasında bütün sahələrdə müasir 
əməkdaşlığın təməli məhz xalqlar 
arasındakı dərin bağlılıqdır.

Azərbaycan Xarici İşlər nazirinin 
müavini Xələf Xələfov Türkiyənin 
“Hürriyyət”  qəzetinə açıqlama 
verib. Qəzet bu açıqlamanı “Tək şərt 
işğalın dayandırılmasıdır” sərlövhəli 
məqalədə verib.  Azərbaycan rəsmisi  
BMT-nin qətnamələrinə baxmayaraq, 
münaqişənin 30 ildir, davam etdiyi-
ni, Ermənistanın işğalçılıq siyasəti 
apardığını vurğulayıb: “ Azərbaycan 
torpaqlarında Ermənistan əsgərlərinin 
nə işi var? Sülh istəyən böyük 
dövlətlər bilirlər ki, münaqişənin 
kökündə Ermənistanın torpaqlarımızı 
işğal etməsi dayanır. Atəşkəsin deyil, 
işğalın dayandırılması ilə bağlı çağı-
rışların edilməsi lazımdır.”

Xələf Xələfov açıqlamasında 
Türkiyənin qardaş ölkə olaraq, 
Azərbaycana mənəvi dəstəyini xüsusi 
vurğulayıb: “Türkiyə bütün sahələrdə 

müttəfiqimizdir. Prezident Rəcəb 
Tayyib Ərdoğanın və türk xalqının  
dəstəyi Azərbaycanın hafizəsində yer 
alacaq.”

İşğalçı Ermənistanın 
Azərbaycanın ikinci ən böyük şəhəri 
olan  Gəncəyə raket hücumu da 
beynəlxalq mediada geniş rezonans 
doğurub.  Türkiyə başda olmaqla, 
bir sıra xarici kanallar və saytlar 
hadisə barədə reportajlar, verilişlər, 
məqalələr verirlər.

Türkiyənin “TRT Haber” televi-
ziya şirkəti   videomüşahidə kame-
rasından  görüntüləri təqdim edib. 
Bildirilib ki, Azərbaycanın ikinci ən 
böyük şəhəri olan Gəncəyə hücum 
nəticəsində 9 nəfər həyatını itirib, 34 
nəfər yaralanıb.

Ermənistan ordusu tərəfindən 
həyata keçirilmiş bu barbarlıq aktının, 
raket hücumunun tərəflər arasında 
əldə edilən humanitar atəşkəs barədə 
razılaşmadan cəmi bir sutka sonra 
həyata keçirildiyi də vurğulanıb.

Misirin “Almasryalyoum” 
informasiya portalı Azərbaycan 
Prezidenti İlham Əliyevin rəsmi 
“Twitter” hesabında Ermənistanın 
Gəncəyə raket hücumu ilə bağlı 
paylaşdığı fikirlərinə geniş yer ayırıb. 
Portalın yaydığı xəbərdə Prezident 
İlham Əliyevə istinadla vurğulanır 
ki, Rusiya Qarabağın Azərbaycan 
torpaqları olmasını Ermənistana 
başa salmalıdır. Rusiya Ermənistanı 
inandırmalıdır ki, vəziyyətdən yeganə 
çıxış və xilas yolu yalnız Qarabağdan 
çıxmaqdadır. Həmçinin vurğulanıb 
ki, Ermənistanın Gəncə şəhərinə 
raket hücumunu müharibə cinayəti, 
erməni faşizminin daha bir təzahürü 
adlandıran Prezident İlham Əliyev 
Azərbaycanın bu cinayətə layiqli 
cavab verəcəyini deyib.

Əfsanə BAYRAMQIZI,  
“Xalq qəzeti”

Dünya mətbuatı Qarabağdan yazır

Son günlər  Ermənistan–Azərbaycan, Dağlıq Qarabağ münaqişəsi 
ilə bağlı məqalələr xarici mətbuatın da diqqət mərkəzindədir. 
Mərakeşin “Hespress” nəşrində “Azərbaycan – terrorçuluğa qarşı 
beynəlxalq koalisiyanın fəal üzvü” sərlövhəli məqalə dərc edilib.

User
Машинописный текст
Xalq qəzeti 2020.- 16 oktyabr.- S.10.

User
Машинописный текст




